
Entre ó xénero de terror, 
ocupa un lugar destacado a 
película The Exorcist, dirixi-
da en 1973 por William 
Friedkin e protagonizada 
pola nena Linda Blair, a par-
tir da novela homónima de 
William P. Blatty, quen tamén 
participou no guión. O argu-
mento, coñecido dabondo, 
é ben sinxelo: unha actriz 
chama a uns xesuítas para 
que tenten rematar co que 
parece ser unha posesión 
diabólica que a súa filla pa-
dece, unha vez que os médi-
cos non atoparon explica-
ción ao que lle sucede. 

Este ritual para botar o 
Diaño fóra do corpo dunha 
persoa é case unha tradi-
ción intrínseca 
ao cristianismo 
aínda que non 
se trate dunha 
práctica privati-
va. Xa no ano 
500 están docu-
mentadas fór-
mulas para 
practicar exor-
cismos pero foi 
a finais do sécu-
lo XV cando se 
desenrolou a li-
teratura sobre o 
tema coa obra de J. Sprengu-
rus Malleus Maleficarum. E 
xa despois de Trento, a Igre-
xa católica estableceu no 
seu Catecismo as condi-
cións canónicas para a 
práctica de exorcismos, a 
primeira das cales era que 
só podían facelo cregos. Da-
quela, moitas alteracións 
neurolóxicas e mentais eran 
consideradas obra do Dia-
ño. Este non só exercía a ten-
tación para caer no mal, no 
pecado, senón que –segun-

do a doutrina católica– pa-
saba a posuír corpos de ino-
centes para facer evidente a 
súa presenza e mais o seu 
poder. 

En 1999 a Igrexa aprobou 
unha nova versión do Ritual 
romano, se ben algúns sa-
cerdotes coñecidos por 
practicar exorcismos discre-
paron desta renovación ao 
considerar que a anterior 
estaba avalada por tres sé-
culos de (suposta) eficacia. 
Entre os cregos especializa-

dos en exorcismos hai au-
ténticos especialistas en 
anxos e diaños, como o sa-
cerdote aragonés J. A. For-
tea, autor –entre outras moi-
tas obras– de Summa dae-
moniaca (2004). Este sacer-
dote, que non practica exor-
cismos, é consciente sen 
embargo de que esta prácti-
ca está en vías de extinción, 
tanto polos avances científi-
cos como pola discrepancia 
que cara a ela manifestan 
moitos cregos. 

Pero unha cousa, xa o sa-
bemos, é a doutrina oficial 
da Igrexa e outra ben distin-
ta a práctica dos grupos sec-
tarios que medraron no seu 
seo. E un deses colectivos, os 

Lexionarios de 
Cristo, celebrou 
o pasado mes 
de maio no Ate-
neo Pontificio 
Regina Aposto-
lorum –a uni-
versidade que 
teñen en Roma, 
onde se douto-
rou o padre For-
tea en 2015– o 
curso “Exorcis-
mo e Oración 
de Liberación” 

na súa decimocuarta edi-
ción. Matriculáronse 241 
persoas de corenta e dous 
países. Un dos organizado-
res, o sacerdote manchego 
Pedro Barrajón, considera 
que entre as vías que o Dia-
ño ten para penetrar está in-
ternet, en tanto que fai acce-
sible o coñecemento a prác-
ticas satánicas, ocultistas. E 
que é, precisamente, por esa 
relaxación social á hora de 
achegarse a elas polo que 
cómpre estar á espreita das 

maneiras de neutrali-
zar a acción de Satán. 
Aínda que, como dixe-

mos, unha parte importante 
dos sacerdotes católicos xa 
non cren no exorcismo, o Va-
ticano ampara a institución 
académica dos Lexionarios 
e en 2014 recoñeceu a Aso-
ciación Internacional de 
Exorcistas, formada por uns 
400 membros. España é, des-
pois de Italia, o país con 
máis exorcistas rexistrados. 
Por primeira vez nestes cur-
sos, haberá un debate entre 
un católico, un ortodoxo, un 
anglicano, un pentecostal e 
un luterano para falar de ca-
dansúas experiencias co 
Diaño. 

Claro está que nesa loita 
contra a súa influencia ato-
paron un aliado no actual 
Sumo Pontífice, firme crente 
na súa acción en favor do 
mal. Pero unha cousa é crer 
na existencia e na acción 
do Diaño –do cal a Igrexa 
nunca renegou– e outra ben 
distinta é facelo verbo de 
posesións e exorcismos pa-
ra combatelas. Quen si que 
o fai son estas setas ultra-
conservadoras que non en-
tenden a relixión sen medos 
e sen castigos. 

Segundo Pedro Barrajón, 
hai tres situacións que de-
mandarían unha interven-
ción co chamado exorcis-
mo solemne (é dicir, exerci-
da por un crego previa auto-
rización do seu bispo): aver-
sión a obxectos, lugares ou 
persoas de carácter sagra-
do; falar ou entender lin-
guas descoñecidas (espe-
cialmente, latín ou grego clá-
sicos) ou exercer unha for-
za sobrenatural.

Tempo de 
exorcistas 
Cando o Diaño ataca de novo 

Malia acreditar na 
presenza e na acción do 
Diaño, o padre Fortea re-
coñecía que a práctica 
de exorcismos está en ví-
as de desaparecer pola 
perda da fe e pola ac-
ción da xustiza. Así suce-
deu en Valladolid: en 
marzo de 2014 un xuíz 
chamou a declarar a un 
crego que exorcizara por 
dez veces a unha rapaza 
en tratamento psiquiátri-
co, tras a 
denuncia 
presenta -
da polos 
pais por su-
postas al-
draxes físi-
cas e psíquicas. 

O caso foi arquivado 
pero o certo é que se hai 
novas denuncias polas 
consecuencias dun exor-
cismo, a ciencia avale 
que non hai evidencia 
científica de posesión 
diabólica e por contra, a 
Igrexa non teña argu-
mentos para defender a 
existencia dunha acción 
sobrenatural por parte 
do Maligno e teña que 

responder polos even-
tuais traumas causados 
na vítima. 

Claro está que hai per-
soas que tentan conciliar 
ciencia médica e a cren-
za na acción de Satán, 
como o psiquiatra norte-
americano Richard Ga-
llagher. Católico practi-
cante, considera que 
moitas veces é a vítima 
quen de forma volunta-
ria se ofrece a prácticas 

satánicas e que despois 
non ten capacidade para 
tirar o demo de si. 

Malia iso, son diversas 
as patoloxías que men-
tres non foron definidas 
e diagnosticadas, estive-
ron asociadas a presenza 
do diaño: desde a copro-
lalia ou a epilepsia ata a 
esquizofrenia ou o der-
mografismo. En resumo: 
o que queira escapar da 
ciencia é superstición.

En trance de 
desaparición

